
Vitinn á www.sudurland.net

Hlökkum til að
sjá ykkur

sem flest á jólaballinu!

Fjörið hefst í Leikskálum
klukkan 16:30 í dag.

Nefndin.

Skrifstofa 
Skaftárhrepps 

verður lokuð
fyrstu vikuna í janúar 2008

Sveitarstjóri

 

Barna- 
og fjölskyldusamkoman

í Ketilsstaðaskóla 
sunnudaginn 

30. desember2007  
kl. 20:00

Kvenfélag Dyrhólahrepps.

VITINN 
óskar auglýsendum sínum svo og

lesendum öllum 
Gleðilegs árs

með þökk fyrir samskipti á
árinu sem er að líða.

E&S

Fyrsti VITI á nýju ári 2008
kemur út fimmtudaginn 3.
jan. og þurfa auglýsingarað
vera  komnar á miðviku-
dagsmorgun 2. jan. fyrir kl.
10.00

ÚTG

VÍSUR VIKUNNAR

Kona telst til augnaynda
ekki er því að neita
enda karlar á þær leita
oft  það telst  til synda

Árið brátt á enda er runnið
með allri gleði og þraut.
Ýmislegt var í það spunnið
en nú er það á braut. E.



Húsaleigubætur2008
Skv. 4. gr. reglugerðar um húsaleigubæturnr. 118/2003 skal
sækja um húsaleigubæturfyrir hvert almanaksár og gildir
umsóknin til ársloka.

Umsókn um húsaleigubætur skal hafa borist sveitarfélagi eigi
síðar en 16. dag fyrsta greiðslumánaðar. Berist  umsókn
síðar  verða húsaleigubætur ekki greiddar vegna þess
mánaðar.

Umsóknareyðublöð og upplýsingabæklingur vegna
húsaleigubóta liggja frammi á skrifstofu Mýrdalshrepps og á
vef Félagsmálaráðuneytisins

http://www.felagsmalaraduneyti.is/malaflokkar/husnaedismal/husaleigubaetur/ 

Sveitarstjóri

Björgunarsveitin Víkverji
óskar Mýrdælingum gleðilegra jóla 

og farsældará komandi ári.

Flugeldasalan verður opin sem 
hér segir.

28. des kl: 16.00-21.00
29. des kl: 12.00-18.00
30. des kl: 14.00-22.00
31. des kl: 10.00-14.00
Sunnudaginn 6. jan 14.00-18.00

Munið eftir söfnunarpottinum vegna 
Flugeldasýningarinnar á miðnætti 

á gamlárskvöld.

Þökkum stuðninginn. 
Víkverji.

AMMA MÍN  HEFUR  KENNT
MÉR  NOKKUÐ  LÍKA

Einhverju sinni er það sagt, að Skagfirðingar
margir saman fóru skreiðarferð vestur undir
Jökul, og er ekki sagt af ferðum þeirra, fyrr
en þeir komu vestur og tjölduðu skammt frá
bæ einum og slepptu hestum sínum á gras.
Þeim hafði verið sagt, að bóndi sá mundi
geta selt mikið af fiski. En um morguninn,
þegar bóndi kom á fætur og sá tjaldið, fór
hann að hitta ferðamenn. Gengu þeir svo allir
heim að bænum, og voru þeir að spjalla við
hann að selja sér fisk. Lá leið þeirra um, þar
sem hestar ferðamanna voru á beit. Var bóndi
að gamni sínu að hyggja að hestunum. Einn
þeirra hafði þar rauðskjóttan hest afbragðs-
fallegan, svo hann bar langt af öllum hest-
unum. 
"Ef þið viljið selja mér hestinn þann arna,"
mælti bóndi, "þá skal ég láta ykkur hafa fisk
fyrir hann." En eigandinn sagði, að þó sér
þætti gott að fá keyptan fiskinn, "þá fer ég
heldur fisklaus heim aftur," mælti hann, "en
láta hestinn." 

Ól bóndi samt á við hann að selja sér hestinn,
en þess var enginn kostur. Sagði þá bóndi:
"Þér mun þá verða meira úr honum." Hinn
kvaðst ekki um það hirða. 
Síðan keyptu þeir skreið hjá bónda og fóru
svo að taka hesta sína. Lá þá fallegi hesturinn
dauður. En þar sem þeir stóðu hjá hestinum
og eigandinn var að tala um, að hann mundi
mega ná af hestinum skinninu, kom að þeim
stúlka hér um bil tíu eða ellefu vetra, sem var
að reka kýr í haga. "Illa er nú komið fyrir
þér," mælti hún við eiganda hestsins, "betra
hefði þér verið að selja honum föður mínum
hestinn þinn. Eða hvað viltu gefa mér til að
lífga hann aftur?" Hann hélt hún mundi nú
ekki geta það, "en þægja vildi ég þér, ef þú
gætir það," mælti hann. 
Gekk hún þá þrisvar rangsælis í kringum
hestinn og tautaði eitthvað fyrir munni sér.
Spratt þá hesturinn á fætur. Hló hún þá og
mælti: "Hann var ekki dauður. Amma mín
hefur kennt mér nokkuð líka." Launaði bóndi
henni vel vikið og átti hest sinn lengi síðan.

(Þjóðsagnasafn Jóns Árnasonar)



F UNDARGERÐ MÝRDALSHREPPS
430. fundar sveitarstjórnar Mýrdalshrepps,
haldinn fimmtudaginn 20. desember 2007 kl.
16:00  á skrifstofu hreppsins, Austurvegi 17 í
Vík.  
Fundinn sátu undirritaðir aðal- og varamenn
sveitarstjórnar.   Ólafur Steinar Björnsson mætir
í stað Karls Pálmason.  Sveitarstjóri ritaði fund-
argerðina á tölvu.  Oddviti, Þórhildur Jónsdóttir
setti fund og stjórnaði.
Gerðir fundarins:
Oddviti leggur til að fundargerð 6. fundar
félagsmálanefndarfrá 12. desember verði tekin á
dagskrá undir lið IV-9 og umsókn um lóð verði
tekin á dagskrá undir lið II-10.  Samþykkt. 
Sveitarstjóri gerir grein fyrir verkefnum frá
síðasta fundi.
I. Fundargerðir til staðfestingar.
1. Fundargerð 146. fundar fræðslunefndar frá
20. nóvember 2007.  Fundargerðin samþykkt.
2. Fundargerð 147. fundar fræðslunefndar frá
11. desember 2007.
Í lið II-1 er gert ráð fyrir að fjölga stöðugildum
við Tónskólann í tvö.  Sveitarstjórn samþykkir
þessa fjölgun stöðugilda enda séu stöðugildi
umfram núverandi skilgreind sem viðbót við
ráðningarsamning.
Fundargerðin að öðru leyti samþykkt.
3. Fundargerð 146. fundar skipulags- og bygg-
ingarnefndar frá 23. nóvember 2007.
Í 4. lið  fundargerðarinnar  var  samþykkt að
breyta útliti áhaldahússins í Suður-Vík í sam-
ræmi við fyrirliggjandi  uppdrætti  og  innra
skipulagi hvað varðar staðsetningu björgunar-
bifreiðar. 
Fundargerðin að öðru leyti samþykkt.
4. Fundargerð fjallskilanefndar eystri frá 4.
desember 2007.
Í fundargerðinni kemur m.a. fram að kostnaður
vegna fjallskila í fjallskiladeild eystri nam  um
1,6 millj. kr.
Nefndin telur lausagöngu hunda vera vaxandi
vandamál í beitilöndum og fer fram á að
lausaganga hunda annarra en á lögbýlum verði
bönnuð í sveitarfélaginu.  
Sveitarstjórn samþykkir að taka gildandi
samþykkt um hundahald til endurskoðunar og

skoða þar með sjónarmið nefndarinnar.
Fundargerðin að öðru leyti samþykkt.
5. Fundargerð fjallskilanefndar vestari frá 13.
desember 2007.
Í fundargerðinni kemur m.a. fram að kostnaður
vegna fjallskila í fjallskiladeild vestari nam  um
975 þús. kr.
Nefndin ítrekar fyrri skoðun sína að ekki sé í
verkahring hennar að afgreiða undanþágubeiðnir
vegna álagningar á fjárfjölda og vísar erindinu til
sveitarstjórnar.  Nefndin leggur til að mótaðar
verði reglur um greiðslur vegna fjórhjóla við
smalanir.
Sveitarstjórn hafnar fyrirliggjandi undanþágu-
beiðni þar sem viðkomandi eiga sameiginlegt
heimaland með öðrum.  Sveitarstjórn fer fram á
að fjallskilanefndir móti í sameiningu drög að
reglum um notkun fjórhjóla við smalanir og
leggi fyrir sveitarstjórn fyrir 1. mars 2008.
Fundargerðin samþykkt.
6. Fundargerð 150. fundar rekstrarnefndar
Hjallatúns frá 17. desember 2007.
Á fundinum var m.a. fjárhagsáætlun Hjallatúns
fyrir árið 2008 samþykkt með um 5 millj. kr.
halla, forstöðumanni og formanni var falið að
leita úrlausna hjá ráðuneyti.
Fundargerðin samþykkt.
II. Innsend erindi til afgreiðslu.
1. Bréf Stígamóta dags. 15. nóvember 2007.
Erindinu hafnað.
2. Bréf Foreldrasamtaka á Suðurlandi dags. 26.
nóvember 2007.
Samþykkt að veita samtökunum 30.000,- kr.
styrk á árinu 2008. 
3. Bréf hestamannafélagsins Sindra dags. 13.
nóvember 2007. Sótt er um 500 þ.kr. framlag til
starfsemi félagsins s.s. endurbóta á kappreiða-
vellinum við Pétursey.  
Samkvæmt fyrirliggjandi drögum að
fjárhagsáætlun 2008 er gert ráð fyrir 500.000,-
kr. framlagi til starfsemi félagsins svo sem
reiðskóla og endurbóta á Sindravelli.  
4. Bréf Landgræðslunnar dags. 27. nóvember
2007. Landgræðslan óskar eftir að
Mýrdalshreppur styrki verkefnið Bændur græða
landið um kr. 67.500,- fyrir árið 2008 eða sem
svarar kr. 4.500,- á hvern þátttakenda innan
sveitarfélagsins.

sveitarfélaga 22. nóvember 2007.
4. 16. fundur Barnaverndarnefndar Rangár-
valla- og V-Skaftafellssýslu 31. október 2007.
5. 5. fundur félagsmálanefndar Rangárvalla- og
V-Skaftafellssýslu 8. nóvember 2007.
6. 21. fundur stjórnar Félagsþjónustu Rangár-
valla- og Vestur-Skaftafellssýslu bs. 20.
nóvember 2007.
7. 100. stjórnarfundur Skólaskrifstofu
Suðurlands 21. nóvember 2007.
IV. Annað kynningarefni.
1. Ályktanir frá ársþingi SASS 1. og 2. nóvem-
ber 2007.
2. Bréf frá Heilbrigðisstofnun Suðurlands 27.
nóvember 2007: Upplýsingar um úrskurð
vegna sorphirðu og seyrulosunar.
3. Bréf frá Sambandi íslenskra sveitarfélaga
dags. 26. nóvember 2007: Niðurstöður könn-
unar á viðhorfi til þjónustu sambandsins.
4. Bréf frá UMFÍ dags. 14. nóvember 2007.
5. Minnispunktar fyrir viðtal fulltrúa Skaftár-
hrepps við umhverfisráðherra 28. nóvember
2007.
6. Bréf frá Þjóðskrá dags. 23. nóvember 2007.
7. Dómur Hæstaréttar nr. 145/2007.
8. Fréttabréf Skólaskrifstofu Suðurlands 2. tbl.
7. árg. 
9. Upplýsingabæklingur frá Skólaskrifstofu
Suðurlands um móttöku barna af erlendum
uppruna.
10.  Bréf frá FÁS dags. 26.11.2007.
11. Bréf frá dóms- og kirkjumálaráðuneytinu
dags. 29. nóvember 2007.

IV. Samþykkt fundargerðar / Fundarslit

Fundargerð lesin upp, samþykkt og árituð.
Fundi slitið kl 19:00.

Næsti reglulegi sveitarstjórnarfundur ráðgerður
7. janúar 2008, en þá fer fram síðari umræða
um fjárhagsáætlun 2008.

Jóna S. Sigurbjartsdóttir, oddviti, Elín Heiða
Valsdóttir, varaoddviti, Sverrir Gíslason,
Jóhannes Gissurarson,  Gísli Kjartansson.

HULDUKONAN MÁLLAUSA
Eitt sinn fannst kona út á skógi er ekki var
mennsk, heldur álfakyns og talaði ekki orð við
neinn mann. Hún var á einum bæ á Suðurlandi
um veturinn og var ófáanleg til að fara nokkurn
tíma til kirkju.  Eina jólanótt fór allt til kirkju
nema hún, en smalanum varð illt á leiðinni svo
hann sneri aftur, en þegar huldukonan var húin að
gjöra allt sem hún þurfti bjó hún sig og gekk á
stað og smalinn á eftir, en sem hún kom að jarð-
falli einu lagði hún þar dúk er hún sté á og sma-
linn einnig.  Gengu þau svo þar til þau komu í
undirgang einn og gengu eftir honum þangað til
þau komu að húsaþorpi, þar var margt fólk að ríða
til kirkju, og linntu þau ei fyrr en þau komu að
kirkjudyrunum. Kom þá  maður  og börn og mar-
gar konur og var ein meðal þeirra með barn er
huldukonan tók við og fór með inn í kirkjuna, en
um messuna fór barn hennar að hljóða og varð
rétt óhuggandi þar til konan tók hringinn af hendi
sinni og léði því. En þegar það var búið að leika
sér stundarkorn missti það hringinn á kirkjugól-
fið, en smalinn sem var í hulinshjálmi tók
hringinn. Og síðan var messunni lokið og fólkið
kvaddi hana með mestu virktum og þó skjótlega,
en hún fór á stað og smalinn fylgdist með henni
svo hún vissi ekki af, og las hún sig áfram á
dúknum. Og er þau voru rétt nýkomin heim kom
fólkið frá kirkjunni, en þegar allir voru heim
komnir segir húsbóndinn því hún vilji ei til kirkju
fara. Álf-konan svarar engu heldur en fyrri því
hún mátti eigi mæla.  Þá segir smalinn hún hafi
heyrt eins góða messu eins og það í nótt. Þá segir
álfkonan hvert hann geti sannað það. Sýnir hann
þá hringinn til sannindamerkis, en hún gleðst
mjög og segir að það sé kona í híbýlum hennar
sem hafi lagt á sig að hún skyldi fara til mennskra
manna og ekkert orð geta talað fyrr en það
kæmist upp hvernig á henni stæði, en leyft hefði
sér verið að koma til álfa þrjár jólanætur. En ef
það kæmist ekki upp þá þriðju skyldi hún aldrei
geta burt komist né við menn mælt.  Síðan kvad-
di huldukonan allt fólkið og sagði smalanum að
hann skyldi koma að jarðfallinu næsta morgun og
þar yrðu tveir sekkir, annar fullur með gull, hinn
með silfur. Og þetta reyndist svo sem hún sagt
hafði, og lýkur þar sögunni. 

(Þjóðsagnasafn Jón Árnasonar)



Samþykkt.
5. Bréf Rangárhallarinnar dags. 22. nóvember
2007.
Óskað er  eftir að Mýrdalshreppur komi að
byggingu reiðhallar á Gaddstaðaflötum með
styrk eða hlutafjárkaupum.  Erindinu hafnað.
6. Bréf Markaðsstofu Suðurlands dags. 30.
nóvember 2007.
Sveitarstjórn tekur jákvætt í erindið en vísar
því til umfjöllunar í atvinnumálanefnd.
7. Bréf Snorraverkefnis ódagsett.
Erindinu hafnað.
8. Bréf Skipulagsstofnunar dags. 15. nóvember
2007.
Sveitarstjóra falið að svara bréfinu og um leið
óska eftir auknu mótframlagi Skipulagsstofn-
unar vegna aðalskipulagsgerðar í ljósi aukinna
krafna í lögum og reglugerðum.
9. Bréf GKV dags. 14. desember 2007.
Björgvin víkur að fundi.
Samþykkt að veita styrk kr. 500.000,- í sam-
ræmi við fjárhagsáætlun.
Björgvin kemur inn á fundinn.
10.Umsókn um lóð.
Sigurður Elías Guðmundsson óskar eftir að fá
úthlutað lóðinni nr. 5 við  Mýrarbraut til að
byggja þar einbýlishús.  Samþykkt.
III. Málefni til umfjöllunar / afgreiðslu.
1. Innkaupareglur Mýrdalshrepps.
Samkvæmt lögum um opinber innkaup nr.
84/2007, sem Alþingi samþykkti sl. vor, ber
öllum sveitarfélögum að setja innkaupareglur.
Sveitarstjórn samþykkir fyrirliggjandi drög að
innkaupareglum sem taka skulu gildi 1. janúar
2008 með þeim breytingum að í 3. gr. verði
viðmiðunarupphæð vegna verklegra fram-
kvæmda 10 millj. kr. og vegna vörukaupa 5
millj. kr..  
2. Samþykkt um gatnagerðargjald.
Ný lög um gatnagerðargjald tóku gildi 1. júlí
2007.  Sveitarstjórn samþykkir fyrirliggjandi
drög að samþykkt um gatnagerðargjöld sem
taka skal gildi 1. janúar 2008 eða eftir birtingu
í B-deild Stjórnartíðinda.
3. Reglur um aukinn stuðning við dagforeldra.
Félagsmálanefnd Rangárvalla- og Vestur-
Skaftafellssýslu hefur samþykkt reglur um
aukinn stuðning við þá sem sækjast eftir að

gerast dagforeldrar.  Sveitarstjórn staðfestir
reglurnar fyrir sitt leyti.
4. Útboð fjarskiptasjóðs á háhraðatengingum.
Fyrir liggur listi yfir þau heimilisföng í
Mýrdalshreppi sem gert er ráð fyrir að verði
með í útboði fjarskiptasjóðs vegna háhraða-
tenginga í Mýrdalshreppi.
Sveitarstjórn gerir ekki athugasemdir við list-
ann.
5. Bréf iðnaðarráðuneytis varðandi þriggja
fasa rafmagns.
Með bréfinu er óskað eftir upplýsingum um
hvar mest og brýnust þörf sé á tengingu við
þriggja fasa rafmagn í Mýrdalshreppi og til
hvaða starfsemi.
Sveitarstjóra falið að afla umbeðinna upplýs-
inga.
6. Samningur um notkun á bókasafnskerfinu
Gegni.  Sveitarstjórn samþykkir fyrirliggjandi
samning.
7. Frumvörp um grunn- og leikskóla.
Umsögn frestað til næsta fundar.
8. Frumvörp um framhaldsskóla og menntun
og ráðningu kennara og skólastjórnenda við
leikskóla, grunnskóla og farmhaldsskóla.
Umsögn frestað til næsta fundar.
9. Úrskurður um sorphirðu og seyrulosun.
Lagður fram til kynningar.
10.Slökkvilið - eldvarnaeftirlit.
Sveitarstjórn samþykkir að frá og með 1.
janúar 2008 gegni Ívar Páll Bjartmarsson stöðu
slökkviliðsstjóra og Ágúst Freyr Bjartmarsson
stöðu varaslökkviliðsstjóra.
Fyrir liggur bréf sveitarstjóra Mýrdalshrepps
og oddvita Skaftárhrepps til sveitarfélaga í
Rangárvalla- og Vestur-Skaftafellssýslum þar
sem hvatt er til stofnun byggðasamlags um
sameiginlega stjórn slökkviliðanna á svæðinu
og sameiginlegt eldvarnareftirlit.  Þetta er í
framhaldi af fundum stjórnenda sveitarfélag-
anna á svæðinu með brunamálastjóra á undan-
förnum misserum.
Sveitarstjórn samþykkir fyrir sitt leyti að unnið
skuli að stofnun byggðasamlags sá þessum
grunni.
11. Álagningarprósentur og gjaldskrár.
Meirihluti sveitarstjórnar leggur til að
álagningarhlutföll verði eftirfarandi:

Sveitarstjórn hafnar erindinu.
15. Bréf frá Önnu Jóhannesdóttur, dýralækni,
dags. 8. nóvember 2007: Tilmæli um þátttöku
sveitarfélagsins í stofnun og starfrækslu
örmerkjagagnagrunns um gæludýr  sem
Dýralæknafélag Íslands hefur forgöngu um.
Sveitarstjórn hafnar erindinu.
16. Bréf frá Rangárhöllinni ehf dags. 22.
nóvember 2007: Beiðni um styrk eða
hlutafjárframlag vegna byggingar reiðhallar á
Gaddastaðaflötum.
Sveitarstjórn hafnar erindinu.
17.Endurskoðun fjárhagsáætlunar 2007.
Forsendur fjárhagsáætlunar 2007 hafa breyst
lítillega, bæði hvað varðar einstaka útgjalda-
liði og tekjur. Í endurskoðaðri fjárhagsáætlun
2007 er gert ráð fyrir eftirfarandi: Skatttekjur
verða 138.141 þkr; framlög Jöfnunarsjóðs
90.362 þkr; aðrar tekjur 42.072 þkr; laun og
launatengd gjöld 103.321 þkr; annar rekstr-
arkostnaður 117.243 þkr; afskriftir 17.945 þkr.
Nettóniðurstaða án fjármagnsliða er áætluð
jákvæð 32.066 þkr; fjármagnsliðir eru áætl-
aðir neikvæðir 16.265 þkr og rekstr-
arniðurstaða í heild 15.802 þkr. Eignir eru
áætlaðar samtals 541.556 þkr; skuldir og
skuldbindingar í árslok 266.682 þkr og eigið
fé því samtals 274.874 þkr. Veltufé frá rekstri
er áætlað 42.019 þkr.
18. Álagning gjalda og þóknun kjörinna full-
trúa.
Sveitarstjórn samþykkir að álagningarhlutfall
opinberra gjalda skuli vera óbreytt: Útsvar
13,3%; Fasteignagjöld, flokkur A 0,625%;
Fasteignagjöld, flokkur B 1,65% og holræsa-
gjald 0,15% af fasteignamati húss og lóðar á
Kirkjubæjarklaustri.
Þóknun fyrir nefndastörf verður eftirfarandi:
Nefndir á vegum sveitarfélagsins, kr 5.000
fyrir hvern fund; formenn kr 8.500. Fulltrúar í
sveitarstjórn fá 5% af þingfararkaupi á
mánuði; varamenn kr 7.500 fyrir setinn fund.
Oddviti fær 14% af þingfararkaupi.
19.Fjárhagsáætlun 2008, fyrri umræða.
Almennar umræður. Málinu vísað til seinni
umræðu.
II. Fundargerðir til samþykktar.

1. Fundur fjallskilanefndar Landbrots- og
Miðafréttar 20. ágúst 2007.
Fundargerðin samþykkt.
2. Fundur fjallskilanefndar Álftaversafréttar
30. nóvember 2007, ásamt minnisblaði
27/08/2007 frá skoðunarferð á innsta hluta
Álftaversafréttar.   Fundagerð samþykkt.
3. Fundur í byggingarnefnd sundlaugar 21.
nóvember 2007.   Fundargerð samþykkt.
4. 106. fundur fræðslunefndar 28. nóvember
2007.   Fundargerð samþykkt.
5. 6. máli í fundargerð skipulags- og bygg-
ingarnefndar frá 1. október 2007. Bókun
vegna frestunar afgreiðslu sveitarstjórnar á
fundi 8. október 2007.
Þann 11. október samþykkti sveitarstjórn með
tölvupóstsamskiptum eftirfarandi bókun:
"Þessi framkvæmd tengist máli sem þegar er
til meðferðar hjá úrskurðarnefnd skipulags- og
byggingarmála. Sveitarstjórn telur rétt að bíða
með aðgerðir þar til úrskurðarnefndin hefur
komist að niðurstöðu, enda muni þá eitt gilda
um bygg-inguna í heild". Sveitarstjórn stað-
festir bókunina sem þegar hefur verið tekin til
greina.
6. 50. fundur skipulags- og byggingarnefndar
3. desember 2007, ásamt athugasemd dags.
13.10.2007 sem nefndinni hefur borist frá
NSS.
Eins og fram kemur í fundargerðinni var
haldinn sameiginlegur fundur sveitarstjórnar
og skipulags- og byggingarnefndar með
ráðgjöfum frá Landmótun þann 3. desember
2007 um endurskoðun aðalskipulags
Skaftárhrepps. Fram fóru almennar umræður
um  fyrirkomulag  endurskoðunarinnar  og
helstu viðfangsefni. Engar bókanir voru gerðar
og mun sveitarstjórn ekki rita sérstaka fundar-
gerð frá fundinum.
Fundargerð samþykkt.
III. Fundargerðir til kynningar.
1. 15. fundur Barnaverndarnefndar Rangár-
valla- og V-Skaftafellssýslu 16. október 2007.
2. 408. fundur stjórnar SASS 21. október
2007.
3. 28. fundur samstarfsnefndar Samflots
bæjarstarfsmannafélaga og Launanefndar



Guðni Ágústsson kom í Klakk 21. desem-
ber sl. til að lesa úr og árita bók sína
“Guðni af lífi og sál” 
Góður rómur var gerður að upplestri
Guðna og ýmsu kátlegu sem hraut honum
af munni.
Margir lögðu leið sína í verslunina Klakk
af þessu tilefni.

a) Að álagningarhlutföll verði eftirfarandi:
Útsvar:
13,03% (óbreytt frá fyrra ári)

Fasteignaskattur: A-flokkur:
0,56% (lækkar um 5% frá fyrra ári) 

B-flokkur 1,32% (skv lögum nr. 
140/2005)

C-flokkur 1,49% (lækkar 
um 5% frá fyrra ári)
Lóðarleiga: 1% af fasteignamati 

lóðar (óbreytt frá fyrra ári).
Holræsagjald: 0,15% af f a s t e i g n a m a t i
húss og lóðar (óbreytt frá fyrra ári.)
Vatnsgjald: kr.  7.500 á hús (hækkun um 5%
frá fyrra ári).
b) Að gjaldskrá leikskóla hækki um 6% frá 1.
janúar 2008 og að elsti árgangur leikskólans fái
gjaldfrjálsa 20 tíma vistun á viku frá 1. ágúst
2008.  
c) Að gjaldskrá tónskóla hækki um 6% frá 1.
ágúst 2008.
d) Að gjaldskrá fyrir sorphirðu hækki um að
meðaltali 12,4% skv. fyrirliggjandi drögum að
gjaldskrá.
e) Að gjaldskrá fyrir hundahald hækki
samkvæmt fyrirliggjandi drögum að gjaldskrá.
Sveitarstjórn samþykkir fram lagðar tillögur
skv. a), c), d) og e) lið með áorðnum
breytingum.
Sveitarstjórn samþykkir að elsti árgangur leik-
skólans fái gjaldfrjálsa 20 tíma vistun á viku frá
1. ágúst 2008.  Tillaga um hækkun gjaldskrár
leikskóla er samþykkt með þremur atkvæðum
(SP, ÞJ, BJ) gegn tveimur (EE, ÓSB).
B listinn leggur fram bókun:
B-listinn telur gjaldfrjálsan leikskóla það sem
koma skal því leikskólinn er fyrir löngu skil-
greindur sem fyrsta skólastig barnsins.  B-listinn
varar hins vegar við því að of stór skref séu tekin
í þessum efnum án þess að ríkis-valdið sé tilbúið
til viðræðna við sveitarfélögin um breytingar á
tekjustofnalögum og samið verði um kost-
naðarskiptingu ríkis og sveitarfélaga í þessum
málaflokki.  B-listinn telur að samtök sveitar-
félaga eigi að hefja nú þegar mótun stefnu
varðandi gjaldfrjálsan leikskóla og taka í
framhaldinu upp viðræður við ríkisvaldið um

gjaldfrjálsan leikskóla.
B-listinn leggst gegn gjaldskrárhækkun á leik-
skólanum.  Gjaldið er nú þegar nokkuð hátt og
því er 6% hækkun töluvert íþyngjandi fyrir
foreldra.
12. Fjárhagsáætlun 2008
Fjárhagsáætlun 2008 gerir ráð fyrir að heildar-
tekjur verði um 269,5 millj. kr. rekstrargjöld um
248,0 millj. kr. og fjármagnsliðir neikvæðir um
17,7 millj. kr.  Launagreiðslur eru áætlaðar um
143,3 millj. kr. 
Afborganir lána verða 12,4 millj. kr og gert er
ráð fyrir nýjum lántökum sem nemur 30 millj.
kr.  Gert er ráð fyrir fjárfestingum sem nemur
35,6 millj. kr.  Þar má nefna framkvæmdir við
gatnagerð, lóðir grunn- og leikskóla, endurbyg-
gingu áhaldahúss og Skaftfellingsskemmu.
Fyrirliggjandi samþykkt með þremur atkvæðum
(SP, ÞJ, BJ).  Tveir sitja hjá (EE, ÓSB).
B-listinn leggur fram bókun:
B-listinn fagnar því að loks sé komin fram
áætlun um gatnagerð í Vík. Þó finnst fulltrúum
B-listans að nauðsynlegt hefði verið að vinnu-
hópur hefði farið yfir og forgangsraðað
verkefnum.
B-listinn telur ekki forsvaranlegt að fresta lengur
framkvæmd við rotþró vestan Víkurár sama á
við um brýna nauðsyn þess að klára frárennslis-
mál í dreifbýlinu.
Varðandi framkvæmdir við áhaldahús áréttar B-
listinn að hann samþykkir ekki uppbygg-ingu
leikskólastofu í áhaldahúsinu í Suður - Vík.
Frekari uppbygging leikskóla verði hugs-uð til
framtíðar við hlið grunnskólans. Núverandi hús-
næði leikskólans er ekki húsnæði til framtíðar.
Húsnæðið er t.a.m. óboðlegt  fötluðum  nemen-
dum og  starfs-mannaaðstaða nánast enginn. B-
listinn telur tímabært að hugað  verði að
undirbúningshönnun vegna byggingar nýs leik-
skóla við Mánabraut.
13. Þriggja ára áætlun 2009-1011
Vísað til seinni umræðu.
IV. Efni lagt fram til kynningar:
1. Fundargerð 70. fundar Héraðsnefndar V-
Skaftafellssýslu frá 18. desember 2007.
2. Fundargerð 15. fundar barnaverndar-nefndar
frá 16. október 2007.

Áramótatjútt á
Halldórskaf fi

2 Snafsar sjá um skemmtunina og spila á nýju ári.

Góðir félagar mæta 
og hjálpa til við undirleikinn og fjörið...

Komum og kveðjum árið með stæl !

FUNDARGERÐ SKAFTÁRHREPPS
Sveitarstjórn Skaftárhrepps fundar mánudaginn
10. desember 2007.  Fundur hefst kl. 1600 í
ráðhúsi Skaftárhrepps. Þetta er 287. fundur
sveitarstjórnar, 13. fundur ársins.
Fundargerð er tölvuskráð af Bjarna Daníelssyni
sveitarstjóra.
Mættir eru: Jóna S. Sigurbjartsdóttir oddviti,
Elín Heiða Valsdóttir varaoddviti, Sverrir
Gíslason, Gísli Kjartansson og Jóhannes
Gissurarson.
Oddviti býður fundarmenn velkomna.
Gengið er til dagskrár.
Dagskrá
I. Málefni til umfjöllunar/afgreiðslu.
1. Bréf frá iðnaðarráðuneytinu dags. 20. nóvem-
ber 2007: Athugun á þörf fyrir þriggja fasa raf-
magn í Skaftárhreppi.
Málinu vísað til afgreiðslu hjá atvinnu-
málanefnd.
2. Bréf frá landbúnaðarráðuneytinu dags. 20.
nóvember 2007: Svar við bréfi Skaftárhrepps
dags. 16.05.07 varðandi jörðina Syðri
Steinsmýri.
Sveitarstjórn staðfestir móttöku bréfsins og
þakkar þær upplýsingar sem fram koma.
Sveitarstjórn lýsir óánægju með þá afstöðu land-
búnaðarráðuneytisins sem mótuð er í samráði
við Landgræðslu ríkisns að undansklja við sölu
ríkisjarða tiltekna rofflokka eins og fram kemur í
bréfinu. Ljóst er að þetta getur haft umtalsverð
neikvæð árif á sölumöguleika á ríkisjörðum í
Skaftárhreppi.
3. Bréf frá Landgræðslu ríkisins dags. 26.
nóvember 2007: Vatnaveitingar í Eldhrauni.
Málið er til umfjöllunar hjá Skipulagsstofnun.
Sveitarstjórn vill stuðla að því eftir föngum að
ásættanleg niðurstaða náist og lýsir sig fúsa til
samstarfs um málið.
4. Bréf frá Landgræðslu ríkisins dags
27.11.2007: Beiðni um styrk til verkefnisins
"Bændur græða landið".
Sveitarstjórn samþykkir að styrkja verkefnið um
kr. 184.500 af fjárhagslið 1322.
5. Bréf frá Lánasjóði sveitarfélaga dags. 28.
nóvember 2007: Stofnun fasteignafélags sveitar-
félaga.

Erindið lagt fram til kynningar.
6. Bréf frá Atvinnuþróunarfélagi Suðurlands
dags 27. nóvember 2007: Fundarboð og kjörbréf
v. félagsfundar 19. desember 2007.
Sveitarstjórn felur varaoddvita og sveitarstjóra
að sitja fundinn og staðfestir kjörbréf þeirra. 
7. Íþróttamiðstöð Kirkjubæjarklaustri: Stöðu-
úttekt sundlaugarbyggingar  7.11.2007.
Sveitarstjórn leggur áherslu á að endanlegt
uppgjör fari fram við verktaka 2. áfanga og felur
oddvita og sveitarstjóra að annast málið.
8. Bréf frá Umhverfisstofnun dags. 14. nóvem-
ber 2007: Niðurstöður reglubundins eftirlits með
meðhöndlun úrgangs 8. nóvember 2007.
Fram koma athugasemdir um nokkur atriði er
varða flokkun, urðun og brennslu sorps í
Skaftárhreppi. Einnig eru ítrekuð tilmæli um
gerð svæðisáætlunar um meðhöndlun úrgangs.
Þessi mál eru þegar til athugunar hjá hreppnum
og felur sveitarstjórn oddvita og sveitarstjóra að
ljúka endurskoðun sorpmeðferðar og gerð
svæðisáætlunar. 
9. Bréf frá Markaðsstofu Suðurlands 30. nóvem-
ber 2007: Ósk um samstarfssamning.
Sveitarstjórn er jákvæð til samstarfsins.
Ákveðið að gera ráð fyrir tilgreindum kostnaði
við gerð fjárhagsáætlunar, en vísa málinu til
nánari umfjöllunar hjá atvinnumálanefnd áður
en endanleg ákvörðun verður tekin.
10. Lóðarleigusamningur  v. sumarbústaðar í
landi Teygingarlæks.
Sveitarstjórn samþykkir erindið.
11. Bréf dags. 9. nóvember 2007: Fyrirspurn um
jarðarkaup.
Sveitarstjórn vísar erindinu til nánari umfjöll-
unar í tengslum við yfirstandandi endurskoðun
aðalskipulags.
12. Bréf dags. 20.11.2007: Fyrirspurn um lóð
undir þjónustustarfsemi.
Sveitarstjórn vísar erindinu til nánari umfjöll-
unar í tengslum við yfirstandandi endurskoðun
aðalskipulags.
13. Bréf frá Stígamótum dags. 15.11.2007: Ósk
um fjárhagslegan stuðning við starfsemina.
Sveitarstjórn samþykkir að veita styrk að
upphæð kr. 50.000 af fjárhagslið 0211.
14. Bréf frá Snorraverkefni dags. 9. nóvember
2007: Styrkumsókn.

JÓLANÓTT Í KASTHVAMMI
Það skeði einhverju sinni að Hvammi í
Laxárdal á þeim tímum sem messur
tíðkuðust á jólanætur að maður sem heima
var þar eftir hvarf á jólanótt, og fór svo tvær
jólanætur, en þriðju jólanótt vildi enginn
vera heima nema einn sem bauð sig fram til
þess. 
Þegar nú fólkið var í burtu farið tók hann sér
góða bók og las í henni þar til hann heyrði
einhvern umgang frammi í bænum; þá
slökkur hann ljósið og getur troðið sér milli
þils og veggjar. Síðan færist nú þruskið inn
að baðstofunni og gjörist nú æ ógnarlegra,
skraf og háreysti, og þegar það er komið inn
í baðstofu gaufar það í hvert horn og verður
þá glaðværð mikil er það kemst að raun um
að enginn muni vera heima. 
Kveikir það þá ljós, setur borð á mitt gólf,
breiðir á dúk og ber á alls konar skrautbúnað
og óútsegjanlegar dýrindiskrásir. Þegar best
stóð nú á borðhaldinu stökk maðurinn undan
þilinu og þá tók huldufólkið fjarskalegt
viðbragð undan borðum út, og út og upp á
heiði og beina stefnu að Nykursskál (það er
stór kvos sunnan og austan í Geitafells-
hnjúk). 
Þetta fer maðurinn allt á eftir,  en  þarna
hverfur honum fólkið í klappir. En hann fer
heim og sest að leifunum á borðinu, og bar
ekki á neinu illu á jólanætur upp frá því.
Eftir þetta var bærinn kallaður
Kasthvammur af því ógnarlega kasti sem
huldufólkið tók frá krásaborðinu. 
Öðruvísi segja aðrir: Þegar fólkið stóð frá
borðinu varð á eftir madama nokkur tígu-
leg. Hún hafði yfir sér grænt silkikast og
náði maðurinn í það og reif úr því eða konan
kastaði því af sér, og fyrir þetta er bærinn
kallaður Kasthvammur. Silki þetta var lengi
síðan brúkað fyrir altarisklæði í
Þverárkirkju.

(Þjóðsagnasafn Jón Árnasonar)

3. Fundargerð 16.  fundar  barnaverndar-
nefndar frá 31. október 2007.
4. Fundargerð 21. fundar stjórnar
félagsþjónustunnar frá 20. nóvember 2007.
5. Fundargerð 408. fundar stjórnar SASS frá
21. nóvember 2007.
6. Fundargerð 100. fundar Skólaskrifstofu
Suðurlands frá 21. nóvember 2007.
7. Fundargerð 7. fundar inntökuráðs
Gaulverjaskóla frá 1. október 2007.
8. Fundargerð aukafundar GreenGlobe 21
frá 11. desember 2007.
9. Fundargerðir 5. og 6. fundar
félagsmálanefndar frá 8. nóvember og 12.
desember 2007.
10. Bréf SASS dags. 13. og 14. nóvember
2007.
11. Bréf UMFÍ dags. 14. nóvember 2007.
12. Bréf 8. svæðadeildar félags leik-
skólakennara dags. 19. nóvember 2007.
13. Bréf Atvinnuþróunarfélags Suðurlands
dags. 21. nóvember 2007.
14.Bréf SASS dags. 27. nóvember 2007.
15. Bréf Atvinnuþróunarfélags Suðurlands
dags. 27. nóvember 2007.
16. Stofnfundur Háskólafélags Suðurlands
19. desember 2007.
17. Bréf FOSS dags. 28. nóvember 2007.
18. Bréf dóms- og kirkjumálaráðuneytis
dags. 29. nóvember 2007.
19. Bréf Lánasjóðs sveitarfélaga dags. 28.
nóvember 2007.
20. Bréf félagsmálaráðuneytis dags. 5.
desember 2007.
21. Bréf Skipulagsstofnunar dags. 7. desem-
ber 2007.

Fundargerðin lesin upp og samþykkt. 
Fundi slitið kl. 22:45 
Þórhildur Jónsdóttir oddviti, Björgvin
Jóhannesson varaoddviti, Elín Einarsdóttir,
Sveinn Pálsson sveitarstjóri, Ólafur Steinar
Björnsson.


